
ҚР АӨК ИНДУСТРИАЛДЫ-ИННОВАЦИЯЛЫҚ ДАМУЫ

Қазіргі кезеңдегі ұлттық шаруашылықты қайта қалыптастырудың басты мәселерінің бірі – экономиканың агроөнеркәсіп саласын тұрақтандыру және дамыту барысында индустриалды – инновациялық дамуға үлкен мән беру болып табылады. Инновациялық үрдістер өзінің мәні бойынша ғылым мен өндірісті бейнелейді,техникалық, биологиялық және химиялық құралдар мен заттардың,технологиялар мен шаруашылықты жүргізу тәсілдерін үздіксіз қайта жаңалау, ауылшаруашылық өндірісін агроклиматтық факторлар мен
нарықтың талаптарына сай, тауар өнімдеріне әлемдік стандарттарды қолдану үшін жағдай жасайды. Бұның барлығы ауыл шаруашылығы және қайта өңдеу өндірісінің интенсивтік дәрежесін көтеруге, инновацияны игерумен агроөнеркәсіп кешенінің барлық салаларында еңбек өнімділігін арттыруға және қосымша пайда алуға мүмкіндік береді. Агроөнеркәсіп кешені (АӨК) республикадағы экономикасы жоғары, потенциалды, мүмкіндігі мол, ұдайы өндірісітік және әлеуметтік мәнді негізгі саланың бірі болып саналады. Мұнда қазіргі кезде жалпы республикада тұратын халықтың 43 пайызы шамасы,экономикалық белсенді халықтың үштен бір бөлігі тұрады. 
ҚР Дүние жүзілік сауда ұйымына кіруге қадам басып жатқан кезеңде, ауыл шаруашылығын реформалауды қайта қарау, оны нарық қатынас жүйесіне толықтай бейімдеу, ауылдың экономикасын көтеру, олар үшін нақты мүмкіндіктер жасау, өндірісті тұрақтандыру негізгі міндеттердің біріне айналуда. Осыған байланысты, кейінгі жылдары ауыл шарушылығының жағдайын жақсартуда, оның ішінде агроқұрылымдардың дамуына бағытталған бағдарламалар қабылдануда және жүзеге асыру үшін біраз мәселелер іске асырылуда. Дегенмен, ауыл шаруашылығындағы негізгі мақсаттар, нарық қатынас жағдайындағы кейбір негізгі мәселелер шешілмей
келеді. Олар: ауылдағы тауар өндірушілердің өнімділігін көтеру, тиімділігін арттыру, өнім өндірудегі шығынның көптігі, тауар өндірушілердің табысының төмендігі, өндірістегі өнім өндірушілер мен ауыл шаруашылығындағы өнім өндірушілердің өнімдерінің баға айырмашылығының алшақтығы, көптеген ауыл өнім өндірушілердің зиянға ұшырауы, өнім сапалығының төмендігі, бәсекеге қабілетсіздігі.
Әрине, мұның барлығы олардың тұрақты өнім өндіруге теріс әсер беретіндігін көрсетіп отыр. Нарықтық экономикадағы инновациялардың басым көпшілігі кәсіпкерлік құрылымдар тарапынан өндірістік және коммерциялық міндеттерді шешудің құралы ретінде, әрі олардың тұрақты жұмыс істеуін, экономикалық өсімді және бәсекеге қабілеттілікті қамтамасыз
ететін маңызды фактор ретінде жүзеге асырылады және нарыққа, нақты бір тұтынушы тобына немесе қажеттілікті қанағаттандыруға бағытталады.
АӨК-нің дамуына қажетті шарттардың бірі – ғылыми-техникалық прогресс. Аталмыш процесс ғылым мен техника жетіктістерін игеру арқылы кеңейтілген ұдайы өндірісті жүргізуге мүмкіндік беретін инвестициялық-инновациялық процестерге негізделеді. Сонымен қатар, кадр (маман) әлеуеті агроөнеркәсіп кешеніндегі инновацияларды игерудің басты факторларынан саналады. Сол себептен, кадр әлеуетін күшейтпестен ауыл шаруашылығы өндірісіне озық үлгідегі, ресурс үнемдеуші технологияларды ендіру мүмкін емес [1].
ҚР-ның экономикасының аграрлық саласында әлі күнге дейін сақталып отырған қолайсыз макроэкономикалық ахуал және ауылшаруашылығына салатын инвестициялардың төмен болуы.
Елімізде ғылыми-өндірістік база мен жоғары білікті ғылыми мамандардың барына қарамастан, инновациялық дағдарыс жаңалықтарды ойлап табу мен шығару процесін мемлекеттік реттеу мен басқару деңгейінің күрт төмендеуінен, қаржыландыру көздерінің жоқтығынан және зерттеу ұжымдары қызметінің дұрыс берілмеуінен туындап отыр [2].
Ауыл шаруашылығында инновациялық әлеуетті салсын құрудың және әрі маңызды мақсат қызметі ғылыми-зерттеу және тәжірибелі-конструкторлық жұмыстарды барынша инвестициялау. Осы ағымдағы жыл бойынша республикалық бюджеттен 40 пайызға жуық, жергілікті өңірдегі қаржылардан 28 пайыз орташа есеппен, кәсіпорындар мен ғылыми мекемелерден 32 пайызға жуық инвестиция тартылды. Мысалы дамыған елдерде ауыл шаруашылық ғылымына жұмсалатын мемлекеттік шығындар жылына 4-6% артып отырса, Қазақстанда болса, шығын көлемі біршама жылдан бері жалпы ұлттық өнімнің 0,25%-ынан асқан емес.
Еліміз, бірінші орынға, материалдық өндіріске, еңбекке және ақылға негізделген ұдайы өндіріс тетігін қолдауға; ауыл шаруашылығы өнімдерінің тиімділігі мен бәсекеге қабілетті болуын, агроөнеркәсіп кешен ғалымдарының
ғылыми нәтижелерін уақытында патенттеу жұмыстарын ұйымдастырып қадағалайды күшейтуге; инновациялық жеткен жетістіктерімізді өндіріске ендірілуіне ынталандыруға өте көп көңіл бөлу керек. Өйткені, жаһандану кезеңінде бәсекелестікке төтеп беру үшін ауыл шаруашылығына көптеп талап ететін қаражат, қомақты су жаңа инновациялық технологияларды шұғыл түрде ендіру керек. Осы орайда, ауыл шаруашылығындағы кадр әлеуетінің қазіргі ахуалы инновацияларды іс-жүзінде ендіруге елеулі кедергі келтіретіндіктен, инвестициялардың тиімділігін барынша азайтып,
«Агроөнеркәсіп кешенін дамыту» мемлекеттік жобасының дамуы және іске асуын баяулататынын, кедергі жасайтынын ескергеніміз жөн.
Қазіргі жағдайда ғылым мен техника жетістіктерін ендіру арқылы агроөнеркәсіп өндірісін барынша дамытуға бағытталған инновациялық үрдістерді дамытып қана дағдарыстан шығуға болады.
Яғни, инновациялық үрдістер нақты техникалық және технологиялық идеяларды ғылыми әзірлемелер негізінде осы жаңа технологияларға айналдыру, нәтижесінде сапалы өнім өндіру мақсатында тікелей өндірісте игеруге дейін жеткізудің тұрақты, үздіксіз ағымы болып табылады. Аталмыш үрдіске ауыл шаруашылығындағы өндірісті басқару мекемелері, ғылыми ұйымдар, оқу орындары, өндіріске ендіруші және қызмет көрсетуші құрылымдар, ауыл шаруашылығы тауар өндірушілері қатысады.
Ауыл шаруашылығы өнімдерін ғылыми-техникалық зерттеу, әзірлеу және өндіріске дайындау, яғни, өндіру, сақтау, қайта өңдеу және өткізу инновациялық үрдістің негізгі функционалдық бөліктерін құрайды.
Дәстүрлі тауарлардың ұлттық нарықтары сияқты инновациялық өнімдердің ұлттық нарықтарының да сандық сипаттары, салалық және географиялық құрылымы, өзіндік жарнамалау түрлері, баға есептеу әдістемесі, заңдық ережелері болады. Инновациялық өнім нысандарының айырбасы барысында сату мен сатып алу, жалға алу мен жалға беру, қызмет көрсету, капитал, қарыз және серіктестіктерді инвестициялау келісімдері секілді басқа да коммерциялық мәмілелердің заңдық шарттары орындалады. Экономикасы жақсы дамыған елдердің инновациялық нарықтары негізінде әлемдік инновациялар нарығы құрылады.
Өзіміздің мемлекетімізді қалыптасып келе жатқан инновациялар нарығының толықтай нарықтық қайта құруларды іске асыру кезеңіндегі агроөнеркәсіп кешені экономикасының дағдарысқа ұшырауына сай төмендегідей бірқатар өзіндік ерекшеліктері байқаймыз:
- ғылыми-техникалық саланы алатын болсақ, өткен жылдардан ғылыми-зерттеу және тәжірибелі-конструкторлық жұмыстардың жеткілікті қоры қалса да, оны жүзеге асыру мен ауыл шаруашылығы саласында әзірлемелер мен жаңа зерттеулерді жүргізу үшін тапсырыс беруші тұтынушылардың қаражаты жеткілікті емес;
- инновация нарығы өнімнің өзінен емес, инновациялық қызметті жүргізетін мықты,қабілетті ұжымдар,жекелеген мамандар, ұйымдардан тұрады;
- бүгінгі таңда инновациялық ұйымдар көбіне венчурлық капиталмен қамтамасыз ететін ұйымдардың қаражаттары есебінен өз беттерінше жұмыс істей алмай отыр.
Мемлекетімізде инновациялық және техникалық прогресстің жай баяу қарқынмен дамуы әлемдік нарықтың шикізаттың көзі болып қала беруіне соқтықтырады. Ал мұндай болашақ технологиясы толық дамыған мемлекеттерге тәуелді болып, прогресстің артқы сатыларында болуға итермелейді. Отандық өндіруішлер мен тұтынушылардың қандай да бір тауар түрі бойынша сыртқы нарыққа тәуелділігі түбінде мемлекеттің халықаралық бәсекедегі орнын төмендетіп, оларды сатып алудан түскен қосымша құн мен валюталық түсімдер шет елдік бәсекелестердің өндірісі мен технологияларын
жаңартуға жұмсалады.
Өндірістің индустриалды-инновация саласында тез дамуын ықпал етіп отырған шаруашылықтың бүгінгі жағдайында келесідей факторларды ескеру қажет:
- институционалды тұрғыда тиімді қызмет атқаруға қабілетті жеке меншік секторын қалыптастыру;
- өндірістік тұрғыда импорттың орнын алмастыру мен инновациялық саясаттарды алға қоя отырып, ішкі нарықтағы өнімдердің бәсекеге қабілетті және сапасын арттыру;
- ресурстық тұрғыда инвестициялық жедел амортизация саясаттарын қалыптастыру мен еңбек ресурстарының тиімділігін көтеру;
- ұйымдастыру – басқару шаралары бойынша өндіріс анклавтары мен мемлекеттік стратегиялар арасындағы мүдделерді үйлестіру.
Аяқтай келе, экономикасы жақсы дамыған елдер тізбегіне жоғарғы технологиялы өнімдер нарығында бәсекеге төтеп бере алатын елдерді жатқызуға болады.Ұлттық экономиканы құру және қалыптастырудың басты тетігі немесе шарты тиімді ұлттық инновациялық жүйенің бәсекеге қабілеттілігі. Егер дұрыс өңделген инновациялық саясат индустриалды-инновацилық дамудың жетекші тізгіні ретінде отандық ғылыми сыйымды өндірісті дамыту мен бәсекеге қабілетті ұлттық экономиканың
негізігі құралы бола алады деп ойлаймын.

